
ALAHA BRELE BRITHA
W KUL MENDANE D IBAY KHAYE

B sharetha Alaha brelé ar'a
w shmayya. Britha 1:1

Bgaweh péshlé bérya kul méndi b ar'a
w bé shmayya. | Qolosayé 1:16

Marya mbarékh bgawokhu, awa
dé 'wédhlé ar'a w shmayya.
Shmayyatha kullay d Marya ilay,

w ar'a kém hewélla ta bnenasha.
Mazmora 115:15,16

Ar'a la éthwaba 'eba kud kém hewélla
Alaha ta barnasha. Qrila 'adhi kthota tad
yedh&ét maha brelé.



ALAHA KEM BARELAN

Alaha meré, "Shud 'odhukh barnasha
I salman w surtan w d hewukhlé
shultana...l kulla ar'a..."  Britha 1:26



BARNASHA PESHLE
GYANA BIKHAYE

W Marya Alaha gwéllé 1 barnasha mén
'upra w npékhlé bgaweh npakhta
d khayé w péshlé barnasha gyana
bikhaye. Britha 2:7

W meré Marya Alaha, "Lelé randa

d payésh Adam lkhodheh. Béd 'odhén
taleh 'ayana khwatheh." W Marya
Alaha shwéqlé ] Adam d damékh
dmakhta 'amugqta w twelé, w shqéllé
khdha mén él'atheh w kém qarémla

e duktha b pésra. Bathér dékh mén

d e élI'a Alaha 'wédhlé bakhta w kém
magqrula ta gora. Britha 2:18, 21-22



ADAM W HAWA ISELAY
L ALAHA

gaha.

Klazma d la sham'ukh | Satana chu



W Marya Alaha kém shaqéllé Adam
w kém darelé b pardesa d 'Addan tad
palékhla w natera. W pqgédhlé Marya
Alahal Adam w meré taleh: "Ibukh
d akhlét mén kullay hilané d pardesa
d 'Addan, élla la akhlét mén pera

d hilana d idha'tha d tota w béshta,
w b yoma d akhlét ménneh mhaqqa

béd methét."
Britha 2:15-17

W khuwa d kqarelé€ Satana bisha, mdugéllé
w zrelé shukkak b shultana d Alaha.

W meré khuwa ta bakhta: "La kmethat
myatha mhaqqa." Kud Khzela bakhta
d ilé hilana mar tém'a w mshahyana ta
'ené, w k-hewél hékhémtha, shqélla mén
pera w khélla, w hewélla ham ta gora w
ham awu khélle. Britha 3:4,6



ADAM W HAWA LAPPESH
LEWABAY D PESHIWA B PARDESA
D 'ADDAN

W Marya Alaha kém palétlé Adam mén
pardesa d 'Addan, tad khapér w palékh
ar'a d péshlé 'widha ménnah, w drelé
tama kha malakha tad natér 'urkha ta
hilana d khayé. Britha 3:23,24



KHA YOMA HASHSHA WEWA TA
BARNASHUTHA KUD HTELAY

B kha barnasha 'wera khtitha | 'alma, w
bé khtitha 'weré€ motha, w hadakh préslé
motha b kulla barnashutha. Romayé 5:12

MENDI TA TKHARA

Kullan k-hawukh w émman khtitha. Kha
yoma béd methukh med motha thelé
b khtitha. (Qrila Romayé 5:12 gaha khérta)



DABARTA D ALAHA WAWA
DE MSHADER BRONEH 'AZIZA

Béd mahuya brona
w béd qarétte
shémmeh 'Ishoj,
med awu bed

khtiyatha diyay.
Mattay 1:21

Tad lawéshwa Bér d Alaha
barnashutha, klazma
d hawewa khdegéd yala zora.

Kulla kamilutha d Alaha ksharya

b Isho! Mshiha b barnashutheh."”
Qolosayé 2:9



ISHO! ILE ALAHA
B DUMYA D BARNASHA

Tanetha wewa mén sharetha, w tanetha
wewa émméd Alaha, w tanetha wewa
Alaha. Tanetha péshlé paghra w shrelé
benathan. Yohannan 1:1,14

W kulla adhi brelé tad kamél méndi

d mérwalé Marya bé nwiya:

"Btholta béd batna w bed

mahuya Brona, w béd qaralé shémmeh
Ammanuel," d ilé pushageh: "Alaha
émman." Mattay 1:23,24

Talan yala péshlé huya, talan brona
péshlé hwila, w hukma béd hawéeé | rusheh,
w shémmeh béd payésh qérya M!ajbana,
Mbasmana, Alaha Gabbara, Baba

Abadinaya w Malka dé Shlama.
Esha'ya 9.6



ISHO! MSHIHA
DEWHA DIYAN KMILA

...Awa d lelé hétya chu gaha...
2 Qorénthayé 5:21

O d la 'wédhlé khtitha..
1 Patros 2:22

La hweéllebé barnasha
d 'awédhwa khdha
déwehtha kmeélta tad
par'awa khtitha.

La kbareé | khtitha
d pesha preta
b démma d gédyé
w toré.

'Ebrayé 10:4

Isho! il€ Para (Barkha) d Alaha. Adhi ile
Para d Alaha, dé kta'én khtitha

d 'alma. Yohannan 1:29

ISHO! HWELLE KHAYEH
TAD MKHALESLAN

Isho! wewa mbusé€mra | gliwa mén sényutha w bishutha
d nashé mar [€bba géshya. Ham motheh wewa meén
dabarta d Alaha. Isho! b kul !'&jboneh w azutheh hweéllg
khayeh ta motha ta dé mkhalé€s ana w ay€t mén
khtiyathan.

Isho! meré: "Leth nasha d shaqél khayi
meénni, ana k-hewénnay meén gyani. Ibi
d k-hewénnay, w ibi d shaqlénnay gaha
kherta." .. Yohannan 10:18

Iwukh khlise b Demma d Para d Alaha

Lewotun khlisé b méndané ar'anayé dé kfanay,
~ khdegéd dehwa w sema, élla péshlokhun zwiné
b démma dé Mshiha mar tima, d péshlé nkhira

- khdegéd Para dla eba w dla muma.
1 Patros 1:18,19

LETH DEWHE KHENNE D IBAY D PAR'T KHTITHA.
Kullan péshian mqudshé b khdha déwéhtha

d paghra d Maran Isho! Mshiha.
'Ebraye 10:10

Dékh d péshlan mzukyé b démmeh, hadakh
béd hawukh khlisé mén hémtha d Alaha
b Isho!. Romayé 5:9

"Mari tkhori
iman d athét
1 Malkuthukh."

Kamrén

talukh,

"Edyu béd

hawét émmi

b Pardesa."

[.Luga 23:43
e s

Adhi Adhi mashélkhana
masheélkhana la mhiménneé
mhiménné - blsho!wla
b Isho! w khléslé. khié¢sie.

Maqa d wukhwa héttayé, Mshiha méthlé
mbadalan. Romayé 5:8

KUL AWA DE MHEMEN BE BRONA
D ALAHA BED HAWELE KHAYE

Hadakh b'elé Alahal 'alma wél
dé hwéllé Broneh ihidhaya,

d kul man dé mhemén bgaweh
la k-halék, élla béd hawelé

khayé dél abad.
Yohannan 3:16

Kém khaléslan mén shultana d khéshka
w bisha w kém mathelan 1 malkutha

- dé Broneh !'Aziza, Awa dé bgaweh éttan
khalas b démmeh w shuqana

deé khtiyatha. Qolosayé 1:13,14

ISHO! QEMLE

Meré malakha, "La zad'utun, Kkidheén
d iwotun béjyala |l Isho!, o dé péshle
sliwa. Qémlé, lelé akha, dékh dé mere.

Hayo khzo eka wewa dérya."”
Mattay 28:5,6



ISHO! QEMLE MEN
BENATH MITHE

Ana iwén awa d wewa mitha, iwén bikhaye,
khzo péshli bikhayé wél abad, Amen. W

b idhi lay qdhilé d shyol w motha.
Gélyana 1:18

Med iwén bikhayé, ham akhtun béd
khayotun. __ Yohannan 14:19

Klazma d la zadukh mén motha, med Mshiha kém
taweré ta motha, w kém shaqéllay qdhileh.

fin zad'én, btaklén éllukh. Mazmora 56:3

ISHO! IBE DE MKHALESLUKH.

Isho! ilé bikhayé wél abad, w mén hadakh
b dayémutha ibé dé mkhalés kul anay

d athay 1 gebéd Alaha b Isho!, med ilé
bikhayé w bétlaba talay. 'Ebrayé 7:24,25

ANA W AYET IBAN D HAWELAN

KHAYE ABADINAYE

B ema
'urkha iwet
bérkhasha?

Isho! Mshiha ilé 'urkha ta khayé
abadinay€ émmeéd Alaha.

Satana bisha i1l€ 'urkha ta motha
abadinaya.

Mgabi 'urkha tota ta khayé abadinays.

EMA URKHA BED MGABET?

Mgabo ta gyanokhu b adhi yoma

o d kibotu deé khadmutule.
Isho! Bar Nun 24:15

Badam mgabo w shqulu khayé, ta
gyanokhun w ta yalé d yalokhun tad
khayotun. Tnin Namosa 30:19

ISHO! ILE URKHA TA KHAYE ABADINAYE.

Leth khalas b chu nasha khénna, med leth
shémma khénna khothéd shmayya hwila ta

bnenasha deé bgaweh peshukh khlise.
Praksés dé Shlihe 4:12

Ana iwén Marya Alaha w shwoq ménni
leth mkhalsana khénna.  Eshal'ya 43:11

“'"‘N\‘ "V///‘?’/;‘é": 4. Med awa d gémlé
~ S =2 mén benath mithé
Mshiha ilé.

Dekh dé kidhukh
Mshiha qémle meén
benath mithé, w meén
hadakh lappésh
kmayéth gaha Kkhérta,
w motha latte élleh

shultana.
Romayeé 6.9

Meéthlé mbadal kullan, w mén hadakh
klazma 1 kul anay d ilay bikhayé shud
khayay la ta gyanay, élla ta awa dé méthlé

‘mbadalay w qémlé ga kheérta.
2 Qorénthayé 5:15

Isho! meré,""Med iwén bikhayé ham
akhtun béd khayotun." Yohannan 14:19

5. Med klazma d hawelan Rula dé Mshiha
bgawan tad gemukh mén benath mithé
ta khaye abadinayeé.

Mshiha ilé bikhayé bgawokhun, awu lé

émud dé msharkutun b shuheh.
Qolosaye 1:27

En ilé Ruha d awa dé kém maqémlé
ta Isho! mén motha shérya bgawukh,
har awu béd hewél khaye ta paghrukh

mhila w uprana b khela d Ruheh.
Romaye 8:11

MHAQQA EN ILE RUHA DE MSHIHA
BIKHAYE BGAWUKH?

Kul mani d latté Ruha dé Mshiha la
ktabe'lé Mshiha. Romayé 8:9

DEKH IBUKH D QANKET KHAYE

ABADINAYE

Khzi patha d 24 weél patha d 29.

Ham yala zora ibukh dé yedhétté mén
'wadheh. Mathié 20:11

Ana kidhén d Isho! kibeli, med hadakh ilé
kthiwa bé Kthawa Qaddisha.

ISHO! KIBELAY KULLAY
YALE ZORE

Isho! kém qarelay I gebeh w mere,

" "Shwuqu yalé zoré d athay 1 gebi w la
'arutulay, med ta mékh d ani ila
Malkutha d Alaha." Luqa 18:16

Lelé b 'éjbona d Babokhun d ilé
bé shmayya d halék ham kha mén

d ani zore.
Mattay 18:14

Man d iwét w eka dé k-hawét, Isho! har
kibelukh w méthlé mbadalukh. Isho! kibe
ménnukh d makhzét hubbukh taleh. 1bukh

dé mbenétté taleh én sham'ét élleh.

iin kibotuli, nturu puqdané diyi.
Yohannan 14:15

DEKH IBUKH D ATHET W
QARWET L ALAHA

[. Imur ta Alaha d iwét héttaya.
(dé twerukh puqgdaneh).

Kullan htelan w péshlan prishé mén
shuha d Alaha. Romayé 3:23

2. Qrul gebéd Alaha b Iso! Mshiha.

Kha Alaha ith lkhodheh w kha
Més!aya benath Alaha w bnenasha,

d ilé Maran Isho! Mshiha. 1 Timatheos 2:5

Isho! ibé dé mkhalés kul awa d athé
| gebéd Alaha bgaweh.  !Ebrayé 7:25

Isho! meré, "O d athé | gebi

la ktalgénné barayé."
Yohannan 6:37

24



3. Tyu mén khtiyathukh.
(Tyawa=btala mén 'urkha dé khtitha
wrkhasha b 'urkha khathta)

Tyuwu w d'uru
1 Alaha w awu

: béd shawéq _, Kkhtiyathan,
talokhun kh!iyatha * Alaha amin ilé
diyokhun ) w kena,béd

shawéq
¥ khtiyathan. 3‘
1 Yohannan 1:9 ¥

Praksés dé Shlihé 3:19

2 T

Msayébranutha d Marya émman ila
yarékhta, med lakbé ham kha ménnan

d halék, €élla kullan d qarwukh I gebeh
bé tyawutha. 2 Patros 3:9

4. Qor bé khtiyathukh ta Isho!.
(Qyara=modoyé ta Alaha)

Kthulay b an rezé tanayatha d kem
garéttay: 1Yohannan 1:9, (b patha d 25)

oooooooooooooooooooooooooooooooooooooooooooooooooooo
-----------------------------------------------------
R R R R R R R ey I A B I B B AR B B B N BN L LR I A
----------------------------------------------------

5. Mbatéllay khtiyathukh.
(dé mbatléttay =d la da'rét €llay ga khérta)

Kul man dé mkasé khtiyatheh,
betheh la k'amér, w kul awa d qayer
bé khtiyatheh, w 'awér ménnay, bed
khazé rahmeé mén Alaha.

Mathlé 28:13

Rhoq meén beshta w 'wodh tota.
r Mazmora 37:27

6. Mhemeén b Isho!
Mshiha.

En qeret b kémmukh
d Isho! ilé Marya, w
mhayémnét b lébbukh
d Alaha kém magémlé

mén benath mithé,

béd khalsét.
Romayé 10:9

Péshlokhun mkhulsé b na'mé d Alaha
b hemananutha diyokhun, w lela
ménnokhun, élla ila khleta mén Alaha,

la bé 'wadhé, d la nasha shaqél shuhara.
| Apé€ssay¢ 2:8,9

Mhemén b Maran Isho! Mshiha, ayét w

bethukh kullokhun, d khalsutun.
Praksés dé Shlihé 16:32



7. Obol Maran Isho! Mshiha
d 'awer 1 lébbukh w khayukh.

Pthokh lébbukh ta Isho! w 'zomlé d€ 'awer
| khayukh.

[sho! meré:
Iwén qima | tar'a
w bétrapa. Kul mani
d shame' qali
w pathékh tar'eh tali,
béd 'orén 1 khayeh,
w béd akhlén émmeh

W awu émmi.
Gélyana 3:20

Kul anay d kém qablilé, anay dé mhimeénnay

b shémmeh, kém hewéllay d haway yale

d Alaha.
. - Yohannan 1:12

SLOTHA KRITHA

En kibét d talbét mén Maran Isho! Mshiha d 'aweér
| khayukh, msali adhi slotha kritha:

Mari Isho! Mshiha,

Kshakrénnukh

d méthlukh | sliwa ta
khalas diyi. Hteli, w la
‘arét élli 1 kul méndané
dé 'wédhli w gémli
darqul diyukh. Ktalbén
ménnukh d athét

| khayi w 'orét | 1ébbi w
d peshét wél abad.
Iwén tkila €llukh

daha dé mkhallétté
lébbi.

Kqablénnukh d hawet Marya w Mkhalsana tali.
Ktalbén w kémsalén b shémmukh, Amen.

EN ILE ISHO! B LEBBUKH, _
ETTUKH KHAYE ABADINAYE

Alaha kém hewéllan khayé abadinaye, w
an khayé ilay bé Broneh. Kul mani d ette

Brona d Alaha, étte khayeé.
1 Yohannan 5:11,12

Kul mani d shame' tanayathi, w mhemén
b awa dé kém shaderi, étté khayé dél abad,
w |l dina la kathé, élla mshunelée mén motha
| khaye. Yohannan 5:24

Iman d mayéth paghrukh, béd peshét émmeéd
Maran. (Qri 2 Qorénthayé 5:8)

Mshiha ilé bikhayé bgawokhun, Awu ile
émud dé msharkutun b shuheh. Qolosayé 1:27

En tléblukh mén Isho! d shawéq talukh
khtiyathukh w mhiménnukh d hawé Mkhalsana
talukh, kthulé shémmukh akha | tekh.

.............................................................



DEKH IBUKH D TAB'ET ISHO!
F—-——'—-_—q

=

Qri pasoqé mén Kthawa Qaddisha (Tanetha
d Alaha) kud yum kud yum w tloplay mén
1ébbukh, w ani béd 'enilukh. (Kabira ménnay
ilay kthiwé b adhi kthawona.)

Kol méndi d ilé kthiwa bé Kthawa Qaddisha
ilé kthiwa b Ruha d Alaha bé gyaneh, w ilé
tawa ta yulpana d hemanuthukh, w ta
_'adolé, w 1é¢ msalohé péelmutha, w ta
dabarta d kenutha. 2 Timatheos 3:16

MAHKI EMMED ISHO!
BE SLOTHA B KUL 'EDDANA

Shkor Isho! | kul méndané tawé b khayukh.
Myaqeré w ma'li shémmeh | kul méndanée
dé 'wédhlé talukh w ta khalas diyukh. Tleb

meénneh | kul méndi dé ksanqét. Msalila slothukh
b shémma d Isho!.

Kul méndi d talbukh
ménneh béd hewéllan
eén talbukhle mekh
1éjboneh.

lYohannan 5:14

Kul méndi d talbét mén
Babi b shemmi, bed
hewéllukh.

Yohannan 16:23

Msalo kha ta khénna. Ya'!qu 5:16

Msalo mbadal anay dé kletilokhun w
kémhajéhjilokhun. Mattay 5:44



SLOTHA DK MULEPLE ISHO!

TA TALMIDHE DIYEH
(Talmidha = 1l€ kul nasha dé ktabe' | [sho!)

Isho! muléplé talmidheh dé mgsalay hadakh:

Baban d ile bé shmayya,
payésh mqudsha shemmukh,
athya malkuthukh. |
Hawé 'éjbonukh, dékh d ilé bé shma)ya,
hadakh ham b ar'a.

Hallan lékhma sunqana d édyu.
Shwoq talan gnahan w khtiyathan,
dékh d ham akhni shwéqlan ta anay
dé mtu'!delay éllan.

W la mabiréttan | juraba, €lla
mkhaléslan meén bisha.

Msabab diyukh ila malkutha w khela

w téshbohta | lalam !almin, Amen.
Mattay 6:6-13

ESRA PUQDANE D ALAHA KMALPILAN
MAHA KLAZMA D 'ODHUKH
W DEKH KHAYUKH |
(Mapqana 20)

Arba pugdané qgamayé ilay bahas hubban ta
Alaha.

1. La hawelukh Alaha khénna gher
menni.

2. La 'odhét ta gyanukh sanamé, w la
meéndané nqiré khwathay...La kepét
w mshabhét talay, w la khadméttay.

3. La yamét b shémma d Marya Alaha
diyukh b batilutha.

4. Tkhor yoma d Shabtha w ntoré.

W an éshta kharayé ilay bahas hubban ta kha
khénna.

ESRA PUQDANE (tamamétta)

5. Myaqér babukh w yémmukh
6. La qatlét -

7. La zanét

8. La ganwet

9. La sahdhét sahdhutha d dugla.

10. L.a mshahét bakhta d qariwukh
...w mal diyeh.

EN SHAM'UKH TANETHA
D ALAHA, BED MATAY SLAWATHAN

Kul méndi d talbukh béd hewéllan
medé k'arukhlay puqdaneh w k'odhukh

mendane dé kmapéskhile.
| 1.Yohannan 3:22



TRE PUQDANE RABE
HUBBA TA ALAHA

1. Kém jawéblé Isho! w meré: d ba'ét Marya
Alaha diyukh mén kullé Iébbukh, w mén
kulla gyanukh, w mén kullé khelukh, w mén
kullé honukh. Adhi lé puqdana raba

W gqamaya. Mattay 22:37,38

HUBBA TA BARNASHA

2. Wo dé treilé: d ba'ét
gariwukh mékh gyanukh.
Mattay 22:39

Esrathnay puqdané d Alaha (patha d 34,35) ilay
b an tre puqdané rabé.

HUBBA ILE BESH RABA

MEN KUL MENDI
(I Qorénthayé 13:1-8, 13)

lEn b kullay léshané dé bnenasha

w malakhé mahkén w hubba la hawebi,
béd hawén mékh shaba d kémzamzém ya
snujé d kémzangér. ZW én haweli khleta
dé nwiyutha, w én yedhén kullay
meéndané téshyé w kulla idha'tha,

w én haweli kulla hemanutha wél d ibi
dé mshaneéen turé, w hubba la hawebi,
lewén méndi. 3W én hewén kul méndi

d étti ta méskené, w €én msalmén paghri
d payésh muqdha, w hubba la hawebi,
méndi la kqanén. 4T'ana d hubba
yarikha ilé; hubba kémrahém; hubba

la k-hasém; hubba la kshaqél ramutha
w la kma'lé gyaneh.

37



Hubba la k'awédh nékhpa, w la kjayél
I méndi dé gyaneh, w la kjagér qalula,
w la kémtakhmél b béshta. ®Hubba la
kpasékh b pélmutha élla kpasekh
b hagqutha. 7L kul méndi kémsebér,
| kul méndi kémhemén, | kul meéndi
ksapér, w | kul méndi kta'én. Hubba
har la knapél. Nwiyawatha béd batli,

w léshané béd shatqi, w idha'!tha bed
batla.

I3Badam ani ilay tlatha méndané
dé kthabti: Hemanutha w Emud

w Hubba, w o raba diyay ilé Hubba.

ALAHA ILE HUBBA

Alaha hubba ilé. Kul mani d thabét
b hubba béd thabét b Alaha w Alaha
bgaweh. 1 Yohannan 4:16

ISHO! KIBELUKH DE MBASHRET
BGAWEH TA KHENNE

| Bokute B'ew

)

=

Isho! meré, '"Sil bethukh w | gebéd
nashwathukh, w imur talay kul méndané
taweé dé 'wédhlé talukh Marya, w dekh

hénné w mruhémlé éllukh."”
Marqus 5:19



DiKH BED YEDHUKH EMA LE
YALA D ALAHA MHAQQA

Mén peray béd yedhutulay. Mattay 7:20

Peré d Ruha d Qudsha ani lay: Hubba,
rwaza, shlama, msayébranutha, haninutha,
tawutha, aminutha, makkikhutha w 'raya
dé gyana. Galatay¢ 5:22,23

YALA D ALAHA HAQQANI
KSHAWEQ TA KHENNE

En shwéqlokhu ta khénné gnahé diyay,
ham Babokhun bé shmayya béd shaweéq
talokhun. Mattay 6:14

7 MENDANE D LAKBELAY ALAHA

Khyarta ramanitha, leshana mdaglana,

idatha dé kshapkhi démma zakkaya, lébba

dé kémtakhmél b méndané plimé, aqlatha

de k'arqi |l 'urkha beéshta, sahdhutha

d dugla, w manpolé khénné béghdhadheé.
Mathl¢ 6:17-19

SHAHWATHA D PAGHRA

Znaya, sghadha ta sanamé, harrashutha,
senyutha, hémtha, hsama, sharré, qtala,
shtaya w rwaya. Anay dé k’'odhi méndané

mekh ani, la kyarthila malkutha d Alaha.
Galatayé 5:19-21

La zannayé,..]la ganawé...w la hasameé...
1 Qorénthayé 6:9-10

SHWOQLE ISHO! D MALELUKH MEN
RUHEH QADDISHA W MKHALLELLUKH

Hadakh wawa khakma ménnokhun
b qametha, bas péshlokhun mkhullé
w mqudshé b shémma d Maran Isho!

Mshiha w b Ruha d Alaha.
I Qorénthayé 6:11

MHAQQA ITH GIHANA

(Qri Luqa 16:19-26)

Tkol I Isho! ml_]aqqa. Awu béd kathulé
shémmukh bé kthawa d khayeé.

Kul mani d la payésh khézya shémmeh
kthiwa bé kthawa d khayé, béd payésh
tliqa b yama d nura. Gelyana 20: 15

IS Sy

BAS ISHO! ILE LKHODHEH 'URKHA
TA ALAHA

Alaha kém hewéllan khayé abadinayé, w an
khayé ilay b Broneh. I Yohannan 5:11

Pér'ona dé khtitha ilé motha, élla khleta
d Alaha ila khayé abadinayé b Maran Isho!
Mshiha. Romayé 6:23

Kul mani dé mhemén bé Brona étté

khayé dél abad, w mani d 1a mhemén

b Brona la k-khazé khayé, élla hémtha

d Alaha béd nakhéth élleh.  Yohannan 3:36

Meré taleh Isho!, "Ana iwén 'urkha
w hagqqutha w khayé.. Nasha.lebé d maté
| gebed Babi élla bgawi." Yohannan 14:6

>~

"43



WA!DA W QOL D ALAHA
TA YALEH

Marya meré, ""La kshogénnukh w la ktorén
bgawukh." 1Ebrayé (13:5)

Béd mshadér | malakhé
diyeh w béd paqédh éllay
d natrilukh b kullay

'urkhathukh.
Mazmora 91:11

Nasha lebé d shaqéllay

mén idha d Babi.
Yohannan 10:29

=3 Ana béd hawén
émmokhun kullay
yumatha wél khlasta
d 'alma. Mattay 28:20

La zadét mén méndané d zilét m!adhbét
ménnay. Hwi amin wél motha, w ana béd
hewénnukh klila d khaye. Gélyana 2:10

Ham én hawén b khéshka, Marya bé gyaneh béd
hawé behra tali. Mikha 7:8

Qril gebi w ana béd mjobénnukh. Eramya33:3

ISHO! ZILE ATHE GAHA KHERTA
Kullay nashé béd gemi mén benath mithé.

Ila béqrawa 'éddana iman kul anay d ilay
dmikhé b qorathay béd sham'ilé qaleh w béd
qemi: ani dé 'wédhlay tawatha béd qemi

lé qyamta d khayé, w ani dé 'wédhlay

bishatha lé qyamta d dina.
Yohannan 5:28,29

Ani d ilay mithe bé Mshiha béd gemi gamayé.

Egaha ani d ilay bikhayé béd asqi 1 'el
émméd mhuyémné khénné w émméd
Maran b 'ewé dé shmayya, w hadakh

béd peshukh émmeéd Marya wél abad.
1 Saloniqayé¢ 4:17

Hwo shyar w msalo, med la kidhotun
iman béd hoya 'éddana.  Marqus 13:33

4.7



DEKH BED ATHE ISHO!?

Ha, ilé bithaya émmeéd
'ewé, w kul 'ena béd
khazyale. Gélyana 1:7

Hwo shyvar mén nyiwe
w mshilé dagale.

iin kha amerokhu,
"Akha Ié Mshiha,"”
ya, ""tama le,"

la mhayémnutun.

Eo amri talokhun, "L barayé ilé!"

la paltutu, va, "Gawayeé ilé!" la
mhayémnputun éllay. Mattay 24:23,26

ISHO! ZILE ATHE B 'EWE DE SHMAYYA.

Dékh dé kbaréq bérqa mén masqana w k-maté
behreh | magényana, hadakh béd hoya ithetha
dé Brona d Nasha. Kullay shawté d ar'a béd
khazay Brona d Nasha bithaya b 'ewé

dé shmavva b khela w shuha raba.
Mattay 24:27,30

Mazmora d maré'yana tawa (Maz. 23)

Marya kmar'eli, w. 1 méndi la ksanqén.
Kshawéqli d nekhén benath géllé yaruqé.
Knobélli 1 maya d nabu'é hédyé.
Kmanékhla gyani w kémbasémlay khayi.
Kmarkhéshli b 'urkhatha tawé d zaddiqutha
ta khatér shemmeh.
Ham &n rakhshén b ra'olé 'amuqé
w té€llalé d motha,
Mén béshta la kzad'én, med iwét émmi.
Qatta w gupalla d shultanukh kémsaleli.
Kparsétta sé€fra w mekholta gami barqul
déjméné diyi.
Kmashhétté reshi b méshha.
Kmalé&tté qatkhi wél d kshapéekh.
B akidutha tawathukh w rahmé diyukh
béd haway émmi Eémmi
kullay yumatha d khayi,
W b betha d Marya béd 'amrén
w bé&d sharén wél abad.



